
Shri Chandrashekharendrasarasvati Dashaka

શ્રીચન્દ્રશેખરેન્દ્રસરસ્વતીદશકમ્

કાઞ્ચીકામકોટિપીઠાધીશશ્રીચન્દ્રશેખરેન્દ્રસરસ્વતીદશકમ્ ।
અથવા કાઞ્ચી પેરિયવા દશકસ્તોત્રમ્ ।
નમસ્તે લોકગુરવે કાઞ્ચીપીઠાધિપાય ચ ।
દિવ્યજ્ઞાનસ્વરૂપાય વરાભયકરાય ચ॥ ૧॥

શિવપ્રકાશરૂપાય લોકાનાં પાપહારિણે ।
સકૃત્કટાક્ષપાતેન સર્વાશુભહૃતે નમઃ॥૨॥

બુદ્ધિમત્સુ વરિષ્ઠાય જ્યોતિસ્તેજોમયાય ચ ।
નમઃ સઙ્કટનાશાય નમો મોક્ષપ્રદાય ચ॥ ૩॥

આપદ્બાન્ધવરૂપાય અનાથરક્ષકાય ચ ।
નમઃ પ્રત્યક્ષદેવાય શોકમોહવિનાશિને॥ ૪॥

પરમાચાર્યદેવાય સર્વદારિદ્ર્યનાશિને ।
ચન્દ્રમૌલીશકામાક્ષીપ્રિયભક્તાય તે નમઃ॥ ૫॥

આર્તાનામાર્તિહન્ત્રે   ચ ભીતાનાં ભીતિનાશિને ।
સંસારાર્ણવપોતાય શ્રીજગદ્ગુરવે નમઃ॥ ૬॥

ભક્તાનાં મુક્તિદાત્રે ચ નમઃ શઙ્કરમૂર્તયે ।
અપારકરુણામૂર્તે પરમાત્મન્ નમોઽસ્તુ તે॥ ૭॥

વેદવેદાન્તવિજ્ઞાય વિદ્વજ્જનહિતાય ચ ।
સર્વેશ્વર નમસ્તુભ્યં સર્વવેદજ્ઞમૂર્તયે॥ ૮॥

શ્રીચન્દ્રશેખરેન્દ્રાય યતયે તે નમો નમઃ ।
સર્વસૌભાગ્યદાત્રે ચ શ્રીકાઞ્ચીગુરવે નમઃ॥ ૯॥

1



શ્રીચન્દ્રશેખરેન્દ્રસરસ્વતીદશકમ્

કૈવલ્યનવનીતાય સત્યસંરક્ષકાય ચ ।
શ્રીકાઞ્ચીકામકોટ્યાખ્યપીઠાધીશાય તે નમઃ॥ ૧૦॥

ફલશ્રુતિઃ ।
સદ્ગુરોર્દશકસ્તોત્રં યઃ પઠેદ્ભક્તિપૂર્વકમ્ ।
સર્વાભીષ્ટાન્ પ્રપદ્યેત અષ્ટસિદ્ધીસ્તથૈવ ચ॥

પ્રાતઃકાલે પઠેન્નિત્યં રોગશોકપ્રશાન્તયે ।
એકકાલં પઠેન્નિત્યં પાપશત્રુવિનાશનમ્॥

દ્વિવારં યઃ પઠેન્નિત્યં આયુરારોગ્યવર્ધનમ્ ।
ત્રિવારં યઃ પઠેન્નિત્યં સર્વકાર્યેષુ સિદ્ધિદમ્॥

શ્રીજગદ્ગુરોર્નિત્યસ્મરણેન   સર્વેષાં સર્વમઙ્ગલાનિ  ભવન્તુ॥

